
REPUBLIKA E SHQIPËRISË 

 KOMISIONI I PROKURIMIT PUBLIK 

                                                  

Nr.955/6 prot.                                        Datë 11.07.2023 

 

V E N D I M 

Nr.591/2023 

 

Komisioni i Prokurimit Publik, i përbërë nga: 

 

Jonaid Myzyri     Kryetar 

Fiorent Zguro              Nënkryetar 

Kreshnik Ternova Anëtar 

 

Në mbledhjen e datës 11.07.2023 shqyrtoi ankesën me: 

 

Objekt: Shfuqizimi i vendimit tё Komisionit të Vlerësimit të 

Ofertave për skualifikimin e ofertës të paraqitur nga 

operatori ekonomik “SARDO” SHPK në procedurën e 

prokurimit “Procedurë e hapur e thjeshtuar”, me Nr. REF-

62202-03-10-2023 me objekt: “Mirëmbajtje e skemës 

ujitëse NJ.A Guri i Zi”, me fond limit 6,106,655 lekë pa 

TVSH, zhvilluar në datën 24.03.2023 nga autoriteti 

kontraktor, Bashkia Shkodër.  

 

Ankimues: Operatori Ekonomik “SARDO” SHPK. 
Adresa: Lagjja Apollonia, Rruga Jakov Mile, Z. Kadastrale 

8534, Nr. Pasurise 3/5-N12, Fier 

 

Autoriteti Kontraktor: Bashkia Shkodër 
Adresa: Rr. 13 Dhjetori, Nr.1 - Shkodër 

 

 Baza Ligjore:         Ligji nr. 162/2020 “Për Prokurimin Publik”, Vendimi i 

Këshillit të Ministrave nr. 285, datë 19.05.2021 “Për 

miratimin e rregullave të prokurimit publik”, Vendimi i 

Komisionit të Prokurimit Publik Nr.766/2021, datë 

13.10.2021 “Për miratimin e rregullave “Për Organizimin 

dhe Funksionimin e Komisionit të Prokurimit Publik”, Neni 

4, i Vendimit të Komisionit të Prokurimit Publik nr. 

500/2020 datë 5.11.2020 “Rregullore për Marrjen e 

Masave Organizative për Ushtrimin e Veprimtarisë së 

Institucionit të Komisionit të Prokurimit Publik gjatë 

gjendjes së pandemisë së shkaktuar nga COVID -19”. 

 

Komisioni i Prokurimit Publik, pasi dëgjoi relatorin e çështjes, shqyrtoi parashtrimet me 

shkrim e pretendimet e ankimuesit, dhe pasi diskutoi çështjen në tërësi, 

 

 

V ë r e n: 

 

I 

 

Vlerësimi paraprak 

 

I.1. Vlera limit e përllogaritur për procedurën e prokurimit objekt-ankimi është nën kufirin e ulët 

monetar, ndaj shqyrtimi dhe vendimmarrja do të bëhet nga tre anëtarët, në përputhje me pikën 1, 

të nenit 30 të ligjit nr. 162/2020 “Për prokurimin publik” dhe Rregullat e Prokurimit Publik. 

 

I.2. Operatori ekonomik ka prima facie interes në këtë procedurë prokurimi dhe për këtë arsye 

legjitimohet për të paraqitur ankesë në lidhje me të. 

 

I.3. Operatori ekonomik ankimues ka paraqitur ankesë pranë autoritetit kontraktor dhe  njëherazi 

pranë Komisionit të Prokurimit Publik, në përputhje me kërkesat e përcaktuara në ligjin nr. 

162/2020 “Për prokurimin publik”. 

 

I.4. Ankimuesi  ka respektuar afatet ligjore të paraqitjes së ankesës pranë autoritetit kontraktor 

dhe Komisionit të Prokurimit Publik. 

 

II 

 

Rrethanat e çështjes 

 

II.1. Në datën 13-03-2023 është publikuar në Sistemin e Prokurimeve Elektronike procedura e 

prokurimit “Procedurë e hapur e thjeshtuar”, me Nr. REF-62202-03-10-2023 me objekt: 

“Mirëmbajtje e skemës ujitëse NJ.A Guri i Zi”, me fond limit 6,106,655 lekë pa TVSH, zhvilluar 

në datën 24.03.2023 nga autoriteti kontraktor, Bashkia Shkodër 

 

II.2. Në datën 24.03.2023 autoriteti kontraktor ka zhvilluar procedurën e prokurimit objekt-

shqyrtimi. 

 

II.3 Në datën 24.04.2023 autoriteti kontraktor ka njoftuar operatorët ekonomikë pjesëmarrës me 

anë të sistemit të prokurimeve elektronike (S.P.E.), mbi rezultatet e vlerësimit të Komisionit të 

Vlerësimit të Ofertave, të cilët kanë paraqitur ofertat ekonomike (pa TVSH), përkatësisht: 

1- KOMBEAS                                                  3884392                 lekë           Skualifikuar 

2- NDERTUESI 2000                                     4483480                 lekë            Skualifikuar  

3- GRAMA                                                     5168670                 lekë            Skualifikuar 

4- ALB-KONSTRUKSION                            5400000                  lekë           Skualifikuar 

5- SARDO                                                    5430800                  lekë           Skualifikuar 

6- DELIA IMPEX                                        5968780                 lekë            Kualifikuar 

7- Rroku GUEST                                         6098742.00            lekë           Skualifikuar 

 

II.4. Në datën 24.04.2023 operatori ekonomik “SARDO” SHPK është njoftuar elektronikisht për 

klasifikimin e ofertave, si dhe skualifikimin e tij në këtë procedurë prokurimi me argumentet e 

shumicës së anëtarëve të komisionit të vlerësimit të ofertave, si më poshtë vijon: 

 

“1- Nuk keni paraqitur shërbime të ngjashme me objektin e prokurimit, kontrata me  objekt: 

“Rehabilitim i kanalit vaditës në Babicë.” është jashtë afatit, pasi nuk është realizuar gjatë tre 

viteve të fundit nga data e njoftimit të kontratës. 

Kontrata me objekt: “Rikonstruksion i rrjetit shpërndarës të ujësjellësit Selenicë”, nuk ka të 

specifikuar zërat e punimeve që do marri përsipër të realizojë secili prej anëtarëve të bashkimit 

të përkohshëm të shoqërive, por vetëm përqindjet, në mënyrë që të verifikohen nëse punimet e 

realizuara janë të ngjashme me objektin e prokurimit.”. 

 

II.5. Në datën 02.05.2023 është publikuar Njoftim Fituesi në Sistemin e Prokurimit Elektronik. 

 

II.6. Në datën 05.05.2023 nëpërmjet Sistemit të Ankesave Elektronike pranë Komisionit të 

Prokurimit Publik, është administruar ankimi elektronik me nr. A/2023/3072 dhe me nr. 955 

prot., datë 05.05.2023 e operatorit ekonomik “SARDO” SHPK, duke kundërshtuar vendimin e 

KVO-së mbi skualifikimin  e ofertës se tij. 

 

II.7. Në përputhje me nenin 112 “Veprimet paraprake” të Ligjit nr.162/2020 “Për Prokurimin 

Publik”, Komisioni i Prokurimit Publik me marrjen e ankesës, e publikoi atë në bazën e të 

dhënave të tij, e cila përmban të dhëna për: a) ankimuesin, adresën dhe NUIS-in; b) të dhëna të 

plota për procedurën e prokurimit (objekt, numër reference, fond limit, datën e zhvillimit të 

procedurës), si dhe me anë të formularit të publikimit nr. 955/2  prot., datë 08.05.2023 janë 

publikuar  pretendimet e operatorit ekonomik ankimues në lidhje me  arsyet e  skualifikimit të 

ofertës së tij. 

 

II.8. Me shkresën nr. 8432 prot, datë 16.06.2023 me objekt: “Informacion”, drejtuar KPP-së 

protokolluar me tonën me nr. 955/3 prot., datë 21.06.2023, është dërguar pranë Komisionit të 

Prokurimit Publik informacioni i autoritetit kontraktor lidhur me trajtimin e ankesës së paraqitur 

nga operatori ekonomik “SARDO” SHPK, për procedurën e mësipërme të prokurimit, ku 

rezulton se autoriteti kontraktor e ka trajtuar ankesën e operatorit ekonomik ankimues si më 

poshtë vijon: 

 

“[…]…. Me marrjen e ankesës nga Titullari i Autoritetit Kontraktor është bërë pezullimi i 

procedurës së prokurimit në SPE dhe shqyrtimi i ankesës së këtij operatori. 

Me shkresën nr.6267/1 prot datë 09.05.2023 autoriteti kontraktor Bashkia Shkodër i ka kthyer 

përgjigje operatorit ekonomik Sardo sh.p.k duke hedhur poshtë pretendimet e tij dhe duke e 

refuzuar atë. 

Gjithashtu Bashkia Shkodër nga llogaria e saj në faqen e-albania ka dërguar kthimin e 

përgjigjes komisionit të Prokurimit Publik. 

Nga ana e Autoritetit Kontraktor Bashkia Shkodër janë respektuar të gjitha afatet kohore të 

ankimimit. Kjo procedurë vazhdon të mbetet e pezulluar me vendim nga Titullari i Autoritetit 

Kontraktor në pritje të afateve të ankimit pranë KPP dhe në rast të vendimit përfundimtar të 

KPP në mënyrë që Bashkia Shkodër të vijojë me sa më shpejt të jetë e mundur me zhvillimin e 

procedurës së prokurimit object ankimi.[…]”. 

 

II.9.  Komisioni i Prokurimit Publik me anë të shkresës me lëndë “Procesverbal”, nr. 955/4 prot., 

datë 11.07.2023, ka  cituar se: “Referuar shkresës së Bashkisë Shkodër, Komisioni i Prokurimit 

Publik, vijoj me verifikimet në lidhje me pretendimin e autoritetit kontraktor sa i përket dërgimit 

të informacionit në sistemin e ankesave elektronike ku rezultoi se në sistemin elektronik të 

ankesave është ngarkuar shkresa me objekt “Kthim përgjigje” drejtuar operatorit ekonomik 

“SARDO” SHPK në formatin PDF, por në seksionin “Vendimi i AK” skeda ka ardhur e 

paplotësuar për këtë arsye nuk ka ardhur njoftimi i ardhjes së vendimit të autoritetit kontraktor. 

Në këto kushte për shkak të problematikës së mësipërme të ndodhur në sistemin e ankesave 

elektronike, Komisioni i Prokurimit Publik vendosi të protokollojë shkresën me objekt “Kthim 

përgjigje” drejtuar operatorit ekonomik “SARDO” SHPK.”.  

 

II.10. Me shkresën protokolluar me tonën me nr. nr.955/5 prot, datë 07.11.2023, operatori 

ekonomik “SARDO” SHPK  ka dorëzuar pranë  Komisionin e Prokurimit Publik,  informacionin 

me lëndë “Kthim Përgjigje” lidhur me proceduren objekt ankimi, ku rezulton, se autoriteti 

kontraktor nuk e ka pranuar ankesën e operatorit ekonomik ankimues. 

 

III 

Komisioni i Prokurimit Publik 

 

pas shqyrtimit të ankesës, dokumentacionit bashkëngjitur saj, si dhe informacionit të autoritetit 

kontraktor. 

Arsyeton 

 

III.1. Lidhur me pretendimin e operatorit ekonomik ankimues “SARDO” SHPK mbi 

kundërshtimin e skualifikimit të ofertës së tij nga procedura prokurimit objekt-shqyrtimi me 

arsyet se: “... PËR SA I PËRKET ARSYES SË SKUALIFIKIMIT 1-Nuk keni paraqitur shërbime 

të ngjashme me objektin e prokurimit, kontrata me objekt; “Riparim i urës KK-1 hidrovori 

Shëngjin” .. është jashtë afatit, pasi nuk është realizuar gjatë tre viteve të fundit nga data e 

njoftimit të kontratës.  

Operatori “SARDO” shpk nuk ka paraqitur asnjë kontratë pune të ngjashme me objekt “Riparim 

i urës KK-1 hidrovori Shëngjin”.  

PËR SA I PËRKET ARSYES SË SKUALIFIKIMIT 2- Nuk keni paraqitur shërbime të ngjashme 

me objektin e prokurimit, kontrata me objekt: “Rehabilitim i kanalit vaditës në Babicë” është 

jashtë afatit pasi nuk është realizuar gjatë tre viteve të fundit nga data e njoftimit të kontratës. K 

rrjetit shpërndarës të ujësjellësit Selenicë, nuk ka të specifikuar zërat e punimeve që do marri 

përsipër të realizojë secili prej anetarëve të bashkimit të përkohshëm të shoqërive por vetëm 

përqindjet, në mënyrë që të verifikohen nëse janë ngjashme me objektin e prokurimit. 

Operatori “SARDO”shpk nuk ka paraqitur vetëm kontratën me objekt: “Rehabilitim i kanalit  

vaditës në Babicë” e cila nuk është brenda 3 viteve të fundit por ka paraqitur dhe kontratën 

“Rikonstruksion i rrjetit shpërndarës të ujësjellsit Selenicë Kote dhe Armen” e cila është brenda 

afatit 3 vjet.  

Për sa i përket arsyes se nuk ka të specifikuar zërat e punimeve që do marri pëërsiper të 

realizojë secili prej anëëtaëreve te bashkimit të pëërkohshem të shoqërive por vetëm përqindjet, 

në mënyrë që të verifikohen nëse puna e gjashme me objektin e prokurimit.  

Për kontrateën “Rikonstruksion i rrjetit shpërndarës të ujësjellsit Selenicë Kote dhe  Armen”.  

Është paraqitur JV e cila specifikon ndarjet e punimeve që marin pëërsiper operatorët ku; 

Operatori “SARDO”shpk është lider me 50% të punimeve ndërsa O.E të tjerë kanë përkatësisht 

35 % dhe 15% .  

Është paraqitur Formular Vlerësimi nga AK e cila tregon se operatori ekonomik “SARDO”shpk 

ka përmbushur 50% të punimeve në objekt ndërsa O.E të tjerë kanë përkatsisht 35 % dhe 15 %.  

Është paraqitur Akt Marrje në dorzim, Akt-Kolaudim, Situacion Përfundimtar dhe Faturat 

Tatimore që tregon  se operatori ekonomik “SARDO”shpk ka përmbushur 50% të punimeve në 

objekt ndërsa O.E të tjerë kanë përkatsisht 35 % dhe 15 %.  

Për sa më lartë operatori ekonomik “SARDO”shpk kërkon rivlerësimin e ofertës duke 

kualifikuar ofertën e tij sepse ka përmbushur pikën 2.3.1 të kritereve të kualifikimit dhe 

pretendimet e KVO-së nuk qëndrojnë.”, Komisioni i Prokurimit Publik vëren se: 

 

III.1.1. Në shtojcën 8 “Kriteret e veçanta të kualifikimit” pika 2.3.1 “Kapaciteti teknik” të 

dokumenteve të procedurës së prokurimit objekt-ankimi përcaktohet kriteri si më poshtë: 

 

“2.3.1. Operatori ekonomik duhet të paraqesë dëshmi për shërbimet e mëparshme të ngjashme, të 

kryera gjatë tre viteve të fundit nga data e njoftimit te kontrates, në një vlerë jo më të vogël  se 20% të 

vlerës së përllogaritur të kontratës, që prokurohet dhe konkretisht 1,221,331 (Nje milion e dyqind e njezet 

e nje mije e treqind e tridhjete e nje) lekë. 

Për të vërtetuar përvojën e mëparshme të ngjashme, operatorët ekonomikë duhet të 

paraqesin dëshmitë e mëposhtme:  

a) Për përvojën e mëparshme të realizuar me ente publike, Operatori ekonomik duhet të 

paraqesë Kontratën e nënshkruar me entin, të shoqëruar me  vërtetimin e lëshuar nga 

Enti Publik për përmbushjen me sukses të kontratës, ku të shënohen vlera dhe  afati i 

përfundimit të kontratës.  

b) për përvojën e mëparshme të realizuar me sektorin privat, operatori ekonomik duhet të 

paraqesë fatura tatimore të shitjes, të plotësuara sipas kërkesave të legjislacionit në fuqi, 

dhe të deklaruara në organet tatimore, ku shënohen datat, shumat dhe shërbimet e 

realizuara.”. 

III.1.2. Në sistemin elektronik të prokurimeve autoriteti kontraktor ka publikuar dokumentin e 

titulluar “Preventiv pa cmime” ku janë përcaktuar zërat e punimeve të procedurës së prokurimit 

objekt-ankimi, si më poshtë: 

P R E V E N T I V 

OBJEKTI: Mirembajtje e skemes Ujitese 

Vendi:  Fshati Gajtan, Nj.Administrative Guri i Zi 

Gjatsia 330 ml 

NR Nr Anal Pershkrimi i Punimeve Njesi Sasi   

1 3,2 Prerje bime te vogla ø 10c (gjatsia e Kanaleve Komplet) m2 778   
2 3.7 Shkulje rrenje bime te vogla m2 250   

3 3.46/1 
Germim kanali tok e forte me krah me seksion deri 0.75 m2 
(Krijim bazamenti per 

vendosje tubash) 

m3 481 
  

4 2.37/5b Transport materjale ndertimi me auto deri ne 10Km m3 25   
5 2.37/1b Transport materjale ndertimi me kafshe deri ne 1 km ton 45   
6 3.AN/4T F.V tub te brinjezuare HDPE Sn8 d- 600 m Ml 330   
7 2.130/1 Mure betoni per jastek fiksim tubi m3 4   

8 An-19 Puseta Shkarkimi b/a 80x80x100 cop 8   
9 2.495/5 f.v saracineska 2 p 50 mm per pikat e lilljeve cop 60   
10 2.491/e F.V tub PE d 50 mm PN16 per pika lillje tubi ml 70   

11 3.245/1 Struktura te holla betoni C25/30, Veshie Kanali i ri t=10cm 
+Riparime 

m3 4   

  SHUMA     

  TVSH     

  TOTALI     

 

III.1.3. Për plotësimin e kriterit kualifkues të sipërpërmendur, operatori ekonomik ofertues 

“SARDO” SHPK ka dorëzuar në sistemin elektronik të prokurimeve pjesë të dokumentacionit të 

ofertës së dorëzuar, dokumentacionin si më poshtë vijon: 

 

Kontratë nr. 400/1 prot, datë 15.11.2019, të lidhur modis shoqërisë “SARDO” SHPK dhe 

autoritetit kontraktor Ndërmarrja e Shërbimeve Publik, Bashkia Vlorë, me objekt: “2019, 

Rehabilitim i kanalit ujitës në Babicë Vlorë, Skema Ujitëse VLU-9, Dega Djathtas”, me vlerë 

5.464.617 lekë pa-TVSH. Me afat realizimi 61-ditë (referuar dokumentit “Certifikata e Marrjes 

në Dorëzim të Punimeve” datë 09.03.2020), shoqëruar me dokumentacionin si më poshtë: 

• Certifikata e Marrjes në Dorëzim të Punimeve” datë 09.03.2020. 

• Procesverbal Kolaudimi datë 09.03.2020. 

• Formular vlerësimi lëshuar nga titullari i autoritetit kontraktor Ndërmarrja e Shërbimeve 

Publike Vlorë, ku vërtetohet se shoqëria “SARDO” SHPK ka realizuar kontratën e 

mësipërme me sukses në datë 28.02.2020 dhe në vlerën 6.557.468 leke me-TVSH. 

• Situacion pjesor nr.1 për periudhën e punimeve 25/11/2019-10/12/2019, me vlerë 

3.284.831 leke pa-TVSH. 

• Situacion përfundimtar për periudhën e punimeve 25/11/2019-28.02.2020, me vlerë 

5.464.557 leke pa-TVSH. 

• Faturë tatimore shitje me numër serial nr; 36857845, datë (nuk dallohet), me objekt: 

‘Situacion nr. 2 përfundim i objektit: “Rehabilitim i kanalit ujitës Babicë VLU 9 dega 

djathtas”, me vlerë 2.179.726 leke pa-TVSH. 

• Faturë tatimore shitje me numër serial nr; 88270251, datë 28.02.2020, me objekt: 

‘Situacion nr. 2 përfundim i objektit: “Rehabilitim i kanalit ujitës Babicë Vlorë, faza e 

dytë”, me vlerë 3.284.831 leke pa-TVSH. 

 

Kontratë nr. 1328 prot, datë 27.04.2020, të lidhur midis bashkimit të operatorëve ekonomike 

“SARDO SHPK & B-93 II SHPK & B-93 SHPK” dhe autoritetit kontraktor Bashkia Selenicë, 

me objekt: “Rikonstruksion i rrjetit shpërndarës të ujësjellësit Selenicë – Kote dhe Armen, 

Bashkia Selenicë”, me vlerë 78.548.974 lekë pa-TVSH. Me afat realizimi 365-ditë nga data e 

lidhjes së kontratës, shoqëruar me dokumentacionin si më poshtë: 

• Certifikata e Marrjes së Përkohëshme në Dorëzim të Punimeve” datë 20.08.2021. 

• Procesverbal Kolaudimi datë 20.08.2021. 

• Formular vlerësimi lëshuar nga titullari i autoritetit kontraktor Bashkia Selenicë, ku 

vërtetohet se bashkimit të operatorëve ekonomike “SARDO SHPK & B-93 II SHPK & B-

93 SHPK” ka realizuar kontratën e mësipërme me sukses në datë 26.07.2021 dhe në 

vlerën 93.485.159 leke me-TVSH, ku konstatohet se ne këtë kontratë shoqëria 

“SARDO”SHPK ka rezlizuar 50% të kësaj kontrate. 

• Deklaratë noteriale datë 27.03.2020, e administratorit të shoqërisë “SARDO”SHPK, e 

administratorit të shoqërisë “B-93” SHPK dhe administratorit të shoqërisë “B-93 II” 

SHPK, të cilët me vullnetuin e tyre të lirë deklarojnë krijimin e bashkimit të përkohëshëm 

të operatorëve ekonomike “SARDO SHPK & B-93 II SHPK & B-93 SHPK” për 

pjesmarrje në tenderin me objekt: “Rikonstruksion i rrjetit shpërndarës ujësjellësit 

Selenicë, Kote dhe Armen, Bashkia Selenicë”. 

• Situacion përfundimtar, për periudhën e punimeve 27.05.2020 – 26.07.2021, me vlerë 

93.485.159 leke.  

• Faturë tatimore shitje me numër serial nr; 88270258, datë 16.06.2020, me objekt: ‘Rik i 

rrjetit shpërndarës Lagjia e Cobenjve, Tubave, fshati Kote dhe fshati Armen, Bashkia 

Selenicë”, me vlerë 11.672.313 leke pa-TVSH. 

• Faturë tatimore shitje me numër serial nr; 88270272, datë 27.11.2020, me objekt: 

‘Situacion nr. 2 Rik i rrjetit shpërndarës Lagjia e Cobenjve, Tubave, fshati Kote dhe 

fshati Armen, Bashkia Selenicë”, me vlerë 10.560.000 leke pa-TVSH. 

• Faturë tatimore elektronik shitje me numër nr; 27, datë 26.12.2021, me objekt: ‘Situacion 

përfundimtar rik”, me vlerë 19.203.804 leke. 

 

III.1.4. Në nenin 77, pikat 1 dhe 4 të ligjit nr. 162/2020 “Për prokurimin publik”, parashikohet 

shprehimisht se:  

 

“1. Autoritetet ose entet kontraktore përcaktojnë kërkesat për kualifikim për operatorët 

ekonomikë bazuar në:  

a) përshtatshmërinë për të kryer veprimtarinë profesionale;  

b) gjendjen ekonomike dhe financiare; 

c) aftësinë teknike dhe profesionale.  

Kërkesat kufizohen vetëm në ato që janë të përshtatshme për të garantuar që një kandidat ose 

ofertues të ketë kapacitetet juridike, financiare dhe aftësitë teknike e profesionale për të zbatuar 

kontratën që do të jepet. Të gjitha kërkesat duhet të kenë lidhje dhe të jenë proporcionale me 

objektin e kontratës.  

4. Në lidhje me aftësitë teknike dhe profesionale, autoritetet ose entet kontraktore mund të 

vendosin kërkesa që garantojnë se operatorët ekonomikë zotërojnë burimet e nevojshme 

njerëzore e teknike, si dhe përvojën e nevojshme për të zbatuar kontratën sipas një standardi të 

përshtatshëm cilësie. 

Autoritetet ose entet kontraktore, në veçanti, mund të kërkojnë që operatorët ekonomikë të kenë 

një nivel të mjaftueshëm përvoje që vërtetohet nga referenca të përshtatshme nga kontratat e 

zbatuara në të shkuarën. 

Aftësia profesionale e operatorëve ekonomikë për të ofruar shërbimin, punën, mallin vlerësohet 

në lidhje me aftësitë organizative, reputacionin dhe besueshmërinë, përvojën e duhur, si dhe 

personelin e nevojshëm për të zbatuar kontratën, siç është përshkruar nga autoriteti ose enti 

kontraktor në njoftimin e objektit të kontratës. 

 

Ndërsa në nenin 92/3 të LPP-së përcaktohet se: “3. Autoriteti ose enti kontraktor, në zbatim të 

pikës 4 të këtij neni, vlerëson një ofertë të vlefshme vetëm nëse ajo është në përputhje me të 

gjitha kërkesat dhe specifikimet e përcaktuara në njoftimin e kontratës dhe në dokumentet e 

tenderit, pa rënë ndesh me përcaktimet e nenit 38 të këtij ligji...”. 

 

III.1.5. Në nenin 41 “Kërkesa të veçanta për kontratat e shërbimeve” pika 4, e Vendimit Nr. 285 

datë 19.05.2021 të Këshillit të Ministrave “Për miratimin e rregullave të prokurimit publik”, i 

ndryshuar, parashikohet se: 

 

“4. Për të provuar përvojën e mëparshme, autoriteti/enti kontraktor kërkon dëshmi për 

realizimin me sukses të një ose disa kontratave për shërbimet e mëparshme, të ngjashme, të 

kryera gjatë tre viteve të fundit. Në çdo rast, vlera e kërkuar duhet të jetë në një vlerë jo më të 

madhe se 40% të vlerës së përllogaritur të kontratës që prokurohet dhe që është realizuar gjatë 

tre viteve të fundit, nga data e shpalljes së njoftimit të kontratës.  

 

Autoriteti/enti kontraktor si dëshmi për përvojën e mëparshme, kërkon vërtetime të lëshuara nga 

një ent publik për përmbushjen me sukses të kontratës, ku të shënohen vlera, afati i përfundimit 

të kontratës, ose/dhe faturave tatimore të shitjes, të plotësuara sipas kërkesave të legjislacionit 

në fuqi, ku shënohen datat, shumat dhe shërbimet e realizuara.  

 

Në rastin e përvojës së mëparshme të realizuar me sektorin privat, si dëshmi pranohen vetëm 

fatura tatimore të shitjes, të plotësuara sipas kërkesave të legjislacionit në fuqi, dhe të 

deklaruara në organet tatimore, ku shënohen datat, shumat dhe shërbimet e realizuara.  

 

Në rastin e procedurave të prokurimit “Shërbim konsulence”, si përvojë e mëparshme për 

shërbimet e ngjashme me objektin e prokurimit do të njihen dhe/ose shërbimet e ngjashme me 

fushat përkatëse të ekspertizës, pjesë e objektit të prokurimit.”. 

III.1.6. Në nenin 14 “Operatorët ekonomikë” ë ligjit nr. 162/2020, datë 23 .12.2020 “Për 

prokurimin publik” përcaktohet se: 

 

“1. Kandidatët ose ofertuesit mund të jenë persona fizikë ose juridikë. 

2. Grupe operatorësh ekonomikë mund të dorëzojnë oferta ose të paraqiten si një kandidat i 

vetëm sipas parashikimeve në rregullat e prokurimit publik. Autoriteti ose enti kontraktor nuk 

duhet t’i kërkojë një formë të veçantë ligjore bashkimit të shoqërive, për qëllim të dorëzimit të 

ofertës ose kërkesës për pjesëmarrje. 

Autoritetet ose entet kontraktore mund t'u kërkojnë grupeve të operatorëve ekonomikë që të 

marrin një formë ligjore specifike, pasi të jenë shpallur fitues, nëse vlerësohet e nevojshme për 

realizimin e kontratës. Në çdo rast, ky kusht duhet t’u bëhet i ditur operatorëve ekonomikë në 

dokumentet e tenderit për ekzekutimin e kënaqshëm të kontratës. 

3. Rregullat për mënyrën e plotësimit të kritereve nga grupet e operatorëve ekonomikë në një 

procedurë prokurimi përcaktohen në rregullat e prokurimit publik.”. 

 

III.1.7. Në nenin 88 “Bashkimi i operatorëve ekonomikë” të Vendimit të Këshillit të Ministrave 

Nr. 285, datë 19.05.2021 “Për miratimin e rregullave të prokurimit publik”, i ndryshuar 

përcaktohet se: 

 

[...] 

1. Oferta mund të paraqitet nga një bashkim operatorësh ekonomikë, sipas pёrcaktimit tё 

pikave 2 dhe 3, tё nenit 14, tё LPP-sё, ku njëri prej të cilëve i përfaqëson të tjerët gjatë 

procedurës dhe, në rast përzgjedhjeje, edhe gjatë zbatimit të kontratës. Në ofertë duhet të 

përcaktohet pjesa e shërbimit, punës ose furnizimit, që do të kryejë secili nga anëtarët e 

këtij bashkimi nёpёrmjet njё kontrate bashkëpunimi tё hartuar ndёrmjet palёve.  

2. Anëtarët e bashkimit të operatorëve ekonomikë caktojnë në kontratën e bashkëpunimit 

ndërmjet tyre përfaqësuesin e tyre për dorëzimin e ofertës. Kjo kontratë bashkёpunimi 

duhet të dërgohet së bashku me kualifikimet dhe ofertën ekonomike, e cila duhet të 

nënshkruhet nga përfaqësuesi. Përfaqësuesi duhet të bëjë edhe sigurimin e ofertës, duke 

specifikuar pjesëmarrjen në bashkimin e operatorëve ekonomikë.  

3. Secili prej anëtarëve të këtij bashkimi duhet të përmbushë kërkesat e parashikuara në 

nenin 76, të LPP-së, dhe ato të përcaktuara në dokumentet e tenderit. Kërkesat pёr 

kualifikim: ekonomike, financiare, profesionale dhe ato teknike, duhet të përmbushen nga 

i gjithë bashkimi, në përputhje me përqindjen dhe/ose natyrёn e pjesëmarrjes në punë, 

shërbim apo furnizim, të përcaktuara në aktmarrëveshje.  

4. Kur oferta paraqitet nga një bashkim operatorësh, kushti i përcaktuar në shkronjën “a”, 

të pikës 5, të nenit 39, të këtyre rregullave, plotësohet nga anëtari, i cili ka përqindjen më 

të madhe të pjesëmarrjes në bashkim. Anëtarët e tjerë të bashkimit do të paraqesin 

kontrata të ngjashme, në raport me përqindjen e pjesëmarrjes së tyre në bashkim. Në 

rastin kur operatorët ekonomikë, anëtarë të një bashkimi, kanë të njëjtën përqindje 

pjesëmarrjeje në bashkim, vendosin me marrëveshje në kontratën e bashkëpunimit se cila 

prej tyre do të përmbushë këtë kusht. 

5. Operatori ekonomik, anëtar i një bashkimi, nuk mund të paraqesë njëkohësisht edhe 

oferta individuale. Bashkimi i operatorëve ekonomikë nuk ndryshon pas dorëzimit të 

ofertës, në të kundërt oferta e tij refuzohet. Autoriteti ose enti kontraktor, para lidhjes sё 

kontratёs, mund tё kёrkojё qё bashkimi i operatorëve ekonomikë të krijohet zyrtarisht me 

një marrëveshje të noterizuar.  

6. Në rast se bashkimi i operatorëve ekonomikë shpallet fitues, kontrata duhet të 

nënshkruhet nga secili prej anëtarëve të këtij bashkimi.  

7. Në rast falimentimi të një prej anëtarëve të bashkimit të operatorëve ekonomikë ose në 

rrethana të tjera, që ndërpresin veprimtarinë e tij gjatë zbatimit të kontratës, 

autoriteti/enti kontraktor mund të vazhdojë kontratën me operatorin/ët e tjerë ekonomikë, 

anëtarë të bashkimit, me kusht që ai të zotërojë kapacitetet ligjore, ekonomike, financiare 

dhe teknike për të zbatuar kontratën. Përndryshe, autoriteti/enti kontraktor zgjidh 

kontratën. [...]. 

 

III.1.8. Referuar frymës së legjislacionit për prokurimin publik, vendosja e kritereve të veçanta 

për kualifikim ka si synim kryesor që t’i shërbejë autoritetit kontraktor për njohjen e gjendjes dhe 

kapaciteteve të operatorëve ekonomikë, të cilët, nëpërmjet dokumentacionit të paraqitur duhet të 

vërtetojnë se zotërojnë kualifikimet e nevojshme teknike, profesionale, kapacitetet ekonomike, 

financiare dhe organizative, makineritë, pajisjet e asete të tjera fizike, reputacionin dhe 

besueshmërinë, përvojën e duhur, si dhe personelin e nevojshëm, gjithçka në funksion të 

realizimit me sukses të kontratës. Në varësi të kontratës dhe volumit të saj autoriteti kontraktor 

përcakton kërkesat e veçanta për kualifikim, të cilat janë të detyrueshme për t’u përmbushur nga 

operatorët ekonomikë pjesëmarrës në procedurat e prokurimit. Operatorët Ekonomikë janë të 

detyruar të përgatisin ofertat, në përputhje me kërkesat e përcaktuara në dokumentet e tenderit 

dhe ofertat që nuk përgatiten në përputhje me këto dokumente duhet të refuzohen si të 

papranueshme. 

 

III.1.9. Fillimisht KPP gjykon të ndalet në një analizë të thelluar të kërkesës kualifikuese lidhur 

me eksperiencën e mëparshme, të dokumentacionit provues të dorëzuar nga operatori ekonomik 

ankimues dhe të arsyes së skualifkimit të dhënë nga ana e autoritetit kontraktor gjatë vlerësimit 

të dokumentacionit të ofertës së paraqitur nga ky ankimues. 

 

Fillimisht, referuar dokumenteve të tenderit vërehet, se procedura e prokurimit objekt-prokurimi 

është e llojit “Shërbim” dhe konkretisht autoritetit kontraktor kërkon që të realizojë blerjen e 

shërbimit: “Mirëmbajtje e skemës ujitëse NJ.A Guri i Zi”.  

Gjithashtu, në dokumentet e tenderit dhe konkretisht në Shtojcën 8, pika 2.3.1 autoriteti 

kontraktor ka përcaktuar kriterin kualifikues lidhur me shërbimet e mëparshme të ngjashme, ku 

nga ana e entit prokurues është kërkuar që operatorët ekonomikë ofertues për përmbushjen e këtij 

kriteri duhet që të kenë realizuar gjatë 3 (tre) viteve të fundit nga data e publikimit të njoftimit të 

fituesit, shërbime të mëparshme të ngjashme në një vlerë jo më pak se 20% e fondit limit dhe 

përkatësisht në një vlerë jo më të vogël se 1.221.331  leke pa TVSH. Për të vërtetuar se kanë 

realizuar shërbime të ngjashme, operatorët ekonomikë ofertues duhet që të dorëzojnë dëshmi për 

realizimin e këtyre shërbimeve, ku si dëshmi në rastin e realizimit të shërbimeve të mëparshme 

me ente publike kërkohen që të dorëzohet kontrata e nënshkruar me entin, e shoqëruar me  

vërtetimin e lëshuar nga Enti Publik për përmbushjen me sukses të kontratës, ku të shënohen 

vlera dhe  afati i përfundimit të kontratës, ndërsa si dëshmi në rastin e realizimit të shërbimeve të 

mëparshme me subjekte private kërkohen që të paraqiten fatura tatimore të shitjes, të plotësuara 

sipas kërkesave të legjislacionit në fuqi, dhe të deklaruara në organet tatimore, ku shënohen datat, shumat 

dhe shërbimet e realizuara. 

Pra, për përmbushjen e këtij kriteri kualifikues, operatorët ekonomikë ofertues në rastin e 

shërbimeve të ngjashme të realizuara me ente publike duhet që të paraqesin kontrata e 

nënshkruar me entin, e shoqëruar me  vërtetimin e lëshuar nga Enti Publik për përmbushjen me 

sukses të kontratës, ku të shënohen vlera dhe  afati i përfundimit të kontratës, ndërsa në rastin e 

shërbimeve të mëparshme të ngjashme të realizuara me subjekte private duhet të dorëzohen 

fatura tatimore të shitjes, të plotësuara sipas kërkesave të legjislacionit në fuqi, dhe të deklaruara 

në organet tatimore, ku shënohen datat, shumat dhe shërbimet e realizuara, por këto shërbime të 

ngjashme duhet të jenë realizuar gjatë 3 (tre) viteve të fundit nga data e publikimit të njoftimit të 

kontratës dhe vlera pa TVSH e këtyre shërbimeve duhet që të jetë jo më pak se vlera 20% e 

fondit limit dhe konkretisht jo më pak se vlera 1.221.331  leke. 

Në rastin konkret operatori ekonomik ofertues “SARDO” SHPK për përmbushjen e këtij kriteri 

kualifikues ka dorëzuar 2 (dy) kontrata të realizuara me ente publike si në vijim: “1- Kontratën 

nr. 400/1 prot, datë 15.11.2019, të lidhur midis shoqërisë “SARDO” SHPK dhe autoritetit 

kontraktor Ndërmarrja e Shërbimeve Publik, Bashkia Vlorë, me objekt: “2019, Rehabilitim i 

kanalit ujitës në Babicë Vlorë, Skema Ujitëse VLU-9, Dega Djathtas”, me vlerë 5.464.617 lekë 

pa-TVSH shoqëruar me formular vlerësimi të lëshuar nga titullari i autoritetit kontraktor 

Ndërmarrja e Shërbimeve Publike Vlorë, ku vërtetohet se shoqëria “SARDO” SHPK ka 

realizuar kontratën e mësipërme me sukses në datë 28.02.2020 dhe në vlerën 6.557.468 leke me-

TVSH dhe 2- Kontratën nr. 1328 prot, datë 27.04.2020, të lidhur midis bashkimit të operatorëve 

ekonomike “SARDO SHPK & B-93 II SHPK & B-93 SHPK” dhe autoritetit kontraktor Bashkia 

Selenicë, me objekt: “Rikonstruksion i rrjetit shpërndarës të ujësjellësit Selenicë – Kote dhe 

Armen, Bashkia Selenicë”, me vlerë 78.548.974 lekë pa-TVSH, shoqëruar me formular vlerësimi 

lëshuar nga titullari i autoritetit kontraktor Bashkia Selenicë, ku vërtetohet se bashkimim i 

operatorëve ekonomike “SARDO SHPK & B-93 II SHPK & B-93 SHPK” ka realizuar kontratën 

e mësipërme me sukses në datë 26.07.2021 dhe në vlerën 93.485.159 leke me-TVSH.”. 

Komisioni i vlersimit të ofertave ka vlerësuar se kontrata nr. 400/1 prot, datë 15.11.2019 nuk 

është realizuar gjatë afatit 3 (tre) vjeçar nga data e publikimit të procedurës së prokurimit objekt-

ankimi dhe konkretisht nga data 13.03.2023, ndërsa për kontratën nr. 1328 prot, datë 

27.04.2020 ka konstatuar se kjo kontratë është e lidhur midis bashkimit të shoqërive “SARDO 

SHPK & B-93 II SHPK & B-93 SHPK” dhe autoritetit kontraktor Bashkia Selenicë  dhe nga 

shqyrtimi i kësaj kontrate dhe i dokumentacionit shoqërues të saj, nuk specifikohen zërat e 

punimeve që do marri përsipër të realizojë secili prej anëtarëve të këtij bashkimit të përkohshëm 

të shoqërive, por vetëm përqindjet, duke bërë të pamundur që të verifikojë nëse punimet e 

realizuara të kësaj kontrate janë ose jo të ngjashme me objektin e prokurimit. 

Komision i Prokurmit Publik nga shqyrtimi i kontratës nr. 400/1 prot, datë 15.11.2019 dhe i 

formularit të vlerësimit që shoqëron këtë kontratë konstatoi se kjo kontratë është realizuar jashtë 

afatit 3 (tre) vjeçar të përcaktuar në kriterin kualifikues të pikës 2.3.1 të Shtojcës 8 të 

dokumentave të tenderit të procedurës së prokurimit objekt-ankimi, pasi referuar formularit të 

vlerësimi të lëshuar nga titullari i autoritetit kontraktor Ndërmarrja e Shërbimeve Publike Vlorë 

kjo kontratë është realizuar më datë 28.02.2020, ndërkohë që procedura e prokurimit objekt-

ankimi është shpallur më datë 13.03.2023. 

Komision i Prokurimit Publik nga shqyrtimi i kontratës nr. 1328 prot, datë 27.04.2020 dhe i 

formularit të vlerësimit që shoqëron këtë kontratë konstatoi se kjo kontratë është realizuar 

brenda afatit 3 (tre) vjeçar të përcaktuar në kriterin kualifikues të pikës 2.3.1 të Shtojcës 8 të 

dokumentave të tenderit të procedurës së prokurimit objekt-ankimi, pasi referuar formularit të 

vlerësimi të lëshuar nga titullari i autoritetit kontraktor Bashkia Selenicë kjo kontratë është 

realizuar më datë 26.07.2021, ndërkohë që procedura e prokurimit objekt-ankimi është shpallur 

më datë 13.03.2023. 

Për më tepër, lidhur me faktin nëse kjo kontratë është e ngjashme me objektin e prokurimittë 

procedurës objekt-ankimi, Komisioni konstaton se zërat e shërbimit objekt prokurimi referuar 

preventivit të publikuar janë si në vijim: “Prerje bime te vogla ø 10c (gjatsia e Kanaleve 

Komplet); Shkulje rrenje bime te vogla; Germim kanali tok e forte me krah me seksion deri 0.75 

m2 (Krijim bazamenti per vendosje tubash); Transport materjale ndertimi me auto deri ne 

10Km; Transport materjale ndertimi me kafshe deri ne 1 km; F.V tub te brinjezuare HDPE Sn8 

d- 600 m; Mure betoni per jastek fiksim tubi; Puseta Shkarkimi b/a 80x80x100; f.v saracineska 2 

p 50 mm per pikat e lilljeve; F.V tub PE d 50 mm PN16 per pika lillje tubi dhe Struktura te holla 

betoni C25/30, Veshie Kanali i ri t=10cm +Riparime”, ndërkohë kontrata e ngjashme e 

sipërpërmendur dhe e dorëzuar nga ankimuesi në dokumentacionin e ofertës referuar 

situacioneve të dorëzuar ka në përmbajtjen e saj zëra punimesh të ngjashme me zërat e 

sipërpërmendur si në vijim: “3.87/a – Germim dheu me esk .025 m3, kanale b-2m, T/Z, kat III, 

shkarkim ne toke; 2.1/a – Germim dheu me krah K. IV per tub hyrje ne pallat; 2.15/a – Germim e 

mbushje dheu me krah per kanale kategoria IV, h=1.5 m; 2.37/2a – Transport dheu me auto 2.0 

km; 2.37/2a – Transport mbeturina deri 2 km; An-01 – Transport makineri + furnizim baze 

materiale per procesin e shpimit; An-02 – Kthim transport makineri + furnizim baze materiale 

per procesin e shpimit; 2.491/f – F.V Tub PE-100 dj 63x4.7 mm, PN 10 ATM, SHKARKIM; 

480/1 – F.V Tuba plastmasi 14-17 mm; 480/8 – Tub plasmasi i brinjezuar; 2.111/2 – Mue betoni 

C-12/15 perpara depos; 2.88 – Mur me blloqe betoni t=20 cm,  - 3 m llac perz M 15; 2.111/2 – 

Bazament betoni C-12/15; 2.574 – Puse kontrrolli 1x1x1.5 m degezimi; 2.494 – FV Saracineska 

bronzi Ø ½ “= 15 mm 2.494/6 – FV SARACINESKA Ø 21/2 “ PN 16 atm; 2.494/5 - FV 

SARACINESKA Ø 2“ PN 16 atm; 2.491/f – F.V Tub PE-100 dj 63x4.7 mm, PN 10 ATM, 

SHKARKIM; 480/1 – F.V Tuba plastmasi 14-17 mm; 3.243 – Beton per bazament per kolektor 

me kaseta; 2.262/4 – Shtrese betoni C-16/20; 3.243 – Beton per bazament per kolektoret me 

kaseta; 2.261/1 – Nen shtrese betoni C-7/10=10 cm dhe 2.130/1a – Mure b/a t=21-30 cm, h=4m, 

C 20/25.” . 

 

III.1.10. Nisur nga analiza e mësipërme, Komisioni i Prokurimit Publik konstaton, se operatori 

ekonomik ankimues “SARDO” SHPK ka dorëzuar dokumentacionin e kërkuar për përmbushjen 

e kriterit kualifikues të përcaktuar në Shtojcën 8, pika 2.3.1 të dokumenteve të tenderit të 

modifikuara për sa i përket dëshmive për realizimin e shërbimeve të ngjashme gjatë tre viteve të 

fundit nga data e publikimit të njoftimit të kontratës, fakt i cili është pranuar edhe nga vetë 

autoriteti kontraktor në njoftimin e skualifikimit të dhënë në datë 24.04.2023.  

Lidhur me arsyen e skualifikimit të dhënë nga autoriteti kontraktor për sa i përket pretendimit se 

kontrata nr. 1328 prot, datë 27.04.2020 është e lidhur midis bashkimit të operatorëve 

“SARDO SHPK & B-93 II SHPK & B-93 SHPK” dhe autoritetit kontraktor Bashkia Selenicë  

dhe nga shqyrtimi i kësaj kontrate dhe i dokumentacionit shoqërues të saj, nuk specifikohen zërat 

e punimeve që ka marrë përsipër që të realizojë shoqëria “SARDO” SHPK anëtar i këtij 

bashkimit të përkohshëm të shoqërive, por vetëm përqindjet, duke bërë të pamundur që të 

verifikojë nëse punimet e realizuara nga ky operator ekonomik janë ose jo të ngjashme me 

objektin e prokurimit, Komisioni gjykon se komisioni i vlerësimit të ofertave përpara se të 

skualifikonte ofertën e paraqitur nga ana e ofertuesit për paqartësinë lidhur me zërat e punimeve 

të kryera nga ana e anëtarit të bashkimit të shoqërive dhe konkretisht nga ana e shoqërisë 

“SARDO” SHPK duhej që kërkonte sqarime nga ofertuesi lidhur me zërat e punimeve të kryera 

nga ana e tij, në zbatim të përcaktimit të nenit 82, pika 2 të VKM nr. 285, datë 19.06.2021 “Për 

miratimin e rregullave të prokurimit publik”, i ndryshuar, pasi vlera e punimeve të kryera nga 

ana e këtij operatori në kontratën e mëparshme të ngjashme të sipërpërmendur është në një vlerë 

shumë më të madhe se vlera e kontratave të ngjashme të kërkuara në kriterin kualifkues të 

përcaktuar në pikën  referuar kriterit të veçantë të kualifikimit të përcaktuar në pikën 2.3.1 të 

Shtojcës 8 të dokumentave të tenderit të procedurës së prokurimit objekt-ankimi. 

Në përfundim Komisioni gjykon, se vlera e punimeve të kryera nga ana e operatorit ekonomik 

ankimues “SARDO” SHPK në kontratën nr. 1328 prot, datë 27.04.2020 është shumë herë më e 

madhe se vlera prej 20% e fondit limit të procedurës së prokurimit objekt-ankimi, duke e 

plotësuar kriterin kualifikues të përcaktuar në pikën 2.3.1 të Shtojcës 8 të dokumenteve të 

tenderit të kësaj procedure prokurimi. 

 

Për sa më sipër, pretendimi i ankimuesit qëndron. 

 

Për sa më sipër, në mbështetje të neneve 30 dhe 118 të ligjit nr. 162/2020 “Për Prokurimin 

Publik”, Vendimit të Këshillit të Ministrave nr. 285, datë 19.05.2021 “Për miratimin e rregullave 

të prokurimit publik”, i ndryshuar, Vendimit të Këshillit të Ministrave nr. 236, datë 20.04.2023 

“Për përcaktimin e rregullave dhe tarifës së pagesës për ankimin në një procedurë prokurimi 

pranë Komisionit të Prokurimit Publik”, Vendimit të Komisionit të Prokurimit Publik                          

Nr. 766/2021, datë 13.10.2021 “Për miratimin e rregullave “Për Organizimin dhe Funksionimin 

e Komisionit të Prokurimit Publik”, nenit 4 të Vendimit të Komisionit të Prokurimit Publik                    

nr. 500/2020 datë 5.11.2020 “Rregullore për Marrjen e Masave Organizative për Ushtrimin e 

Veprimtarisë së Institucionit të Komisionit të Prokurimit Publik gjatë gjendjes së pandemisë së 

shkaktuar nga COVID -19”, Komisioni i Prokurimit Publik, njëzëri, 

 

Vendos: 

1. Të pranojë ankesën e paraqitur nga operatori ekonomik “SARDO” SHPK për procedurën 

e prokurimit “Procedurë e hapur e thjeshtuar”, me Nr. REF-62202-03-10-2023 me 

objekt: “Mirëmbajtje e skemës ujitëse NJ.A Guri i Zi”, me fond limit 6,106,655 lekë pa 

TVSH, zhvilluar në datën 24.03.2023 nga autoriteti kontraktor, Bashkia Shkodër. 

 

2. Autoriteti kontraktor të anulojë vendimin e KVO-së mbi skualifikimin e operatorit 

ekonomik “SARDO” SHPK dhe të korrigjojë shkeljet e konstatuara si më sipër, duke e 

kualifikuar këtë operator ekonomik.  

 

3. Autoriteti kontraktor, brenda 5 ditëve, të vërë në dijeni Komisionin e Prokurimit Publik 

për zbatimin e vendimit, duke dokumentuar veprimet e kryera. 

 

4. Ngarkohet zyra e financës të bëjë kthimin e tarifës financiare të paguar nga operatori 

ekonomik “SARDO” SHPK. 

 

5. Kundër këtij vendimi mund të bëhet ankim në Gjykatën Administrative të Apelit. 

 

6.  Kopje e këtij vendimi i dërgohet për njoftim Agjencisë së Prokurimit Publik.  

Ky vendim hyn në fuqi menjëherë. 

KOMISIONI I PROKURIMIT PUBLIK 

 

                                 Nënkryetar                                                        Anëtar 

                             Fiorent Zguro                                            Kreshnik Ternova                               

 

Kryetar 

Jonaid Myzyri 

 

 

 

 

 

 

 

 

 

  


